
Om lov om statleg varekrigsforsikring

Tilrading fra Neerings- og handelsdepartementet av 20. juni 2003,
godkjend i statsrdd same dagen.
(Regjeringa Bondevik II)

1 Innhald i proposisjonen

Nearings- og handelsdepartementet legg med dette
fram utkast til lov om statleg varekrigsforsikring.
Utkastet til lov inneber ei omlegging av heimels-
grunnlaget for staten sitt tilbod om varekrigsforsik-
ring. Lovframlegget inneber at varekrigsforsikring
vert etablert som eit beredskapssystem, som gjer
det mogleg med risikodekning ved krise og krig.
Lova kjem i staden for lov av 3. desember 1948 nr. 8
om Statens varekrigsforsikring. Statens varekrigs-
forsikring under leiing av det eksisterande styret vil
saleis avvikle verksemda etter ein overgangsperio-
de.

2 Bakgrunn for lovframlegget

Statens varekrigsforsikring vart skipa ved lov av 3.
desember 1948 nr. 8 om Statens varekrigsforsik-
ring. Lova er i forearbeidet grunngjeven ut fra be-
redskapsomsyn ved at ho skal bidra til & sikre for-
syningar til landet og norske interesser mot tap
som folgje av krig. Vidare skal ordninga gjere det
mogleg & oppretthalde naeringsverksemd i ein krig-
stilstand.

I statsbudsjettet for 2003 vart det lagt fram for-
slag om at tilbodet i Statens varekrigsforsikring i si
noverande form skal avviklast. Varekrigsforsikring
vil saleis ikkje lenger vere ei statleg oppgéve i fred-

stid, jf. St.prp. nr. 1 (2002-2003) fra Neerings- og
handelsdepartementet. Samstundes vart 1,15 mrd.
kroner av kapitalen under ordninga vedtekne betal-
te inn til statskassa. Det er likevel foresett at ein
skal halde fram med statleg varekrigsforsikring
som eit beredskapssystem. I statsbudsjettet for
2003 vart det varsla at departementet vil etablere
det nye beredskapssystemet i 2003. Dette vil vere
viktig for 4 kunne oppretthalde forsyning og trans-
port av varer i Kkrisesituasjonar der den private
marknaden ikkje vil vere tilstrekkeleg, eller det ik-
kje vil vere eit privat tilbod. Departementet vurde-
rer det derfor slik at lov om Statens varekrigsforsik-
ring av 3. desember 1948 ber erstattast av ei bered-
skapslov.

Det er departementet si vurdering at ein mé
synleggjere plassen til den nye ordninga i bered-
skapssystemet, slik at dette blir eit verkemidel til-
passa ein situasjon der trusselbiletet er vanskeleg &
foresja . Det er departementet si vurdering at ei ny
lov sa vidt mogleg ber fa verknad fra 1. januar 2004.

3 Gjeldande rett i Noreg

Organisering

Varekrigsforsikring er forsikring av varer under
transport mot farar knytte til krig eller krigsliknan-
de handlingar. I Noreg er denne typen forsikring

organisert m.a. gjennom Statens varekrigsforsik-
ring med eit eige styre. Fram til 1. april 1994 hadde
Statens varekrigsforsikring eigne tilsette som for-
valta forsikringsordninga. Garantiinstituttet for eks-
portkreditt (GIEK) overtok administrasjonen av
ordninga fri 1. april 1994, etter avtale av 15. novem-
ber 1993. Statens varekrigsforsikring har ikkje eig-
ne tilsette. Tenester knytte til forvaltning av ordnin-
ga vert kjopte frd GIEK. Tilbod om forsikring blir
gitt gjennom agentar, dvs. private forsikringssel-
skap.

Tilbod i freds- og krigstid

Varekrigsforsikring vert vanlegvis teikna i tillegg til
vanleg transportforsikring, som ikkje dekkjer krigs-
risiko. Dagens modell gir eit statleg tilbod om vare-
krigsforsikring bade i fredstid og krigstid. Ordnin-
ga gir eit tilbod om varekrigsforsikring til norsk
neringsliv i fredstid som kan ferast vidare utan
opphald dersom det blir fare for krig. I krigstid fem-
ner ordninga om inngrep av framand statsmakt nar
inngrepet heng saman med krig eller krigsliknande
forhold. Tap som skuldast inngrep av eiga stats-
makt blir ikkje erstatta. I fredstid gir forsikringa eit
tilbod om 4 forsikre verdiane mot krigsrisiko til ei-
garar av varer under transport gjennom omréde
prega av krig.

Dekningsomrade

Statens varekrigsforsikring gir tilbod om transport-
forsikring som femner om béde sjotransport, land-
transport og lufttransport.

Dei norske vilkara har tradisjonelt vore utforma
i samarbeid med dei norske forsikringsselskapa,
slik at dei saman med dei sivile transportforsikrin-
gane gir ei fullstendig loysing. Den vanlegaste mé-
ten 4 dekkje krigsrisiko pé, er i form av ein eigen
polise som er knytt til ei sivil transportforsikring.
Krigsdekninga for varetransport vart ytterlegare til-
passa sivildekninga i 1996, slik at den folgjer heile
transporten. Den kan derfor omfatte alle typar
transport, omlasting og lagring som er dekt av sivil-
dekninga.

Kapitalbase

Sidan ordninga vart oppretta har kapitalen i selska-
pet auka. I 1999 vart 1,5 mrd. kroner av ein kapital-
base pa til saman 2,4 mrd. kroner betalte inn til
statskassa, jf. St. prp. nr. 1 (1998-99) frad Naerings-
og handelsdepartementet. Ordninga vart fort vidare
med ein kapitalbase pa 900 mill. kroner.

Pr. 31. desember 2002 var eigenkapitalen i over-

kant av 1,25 mrd. kroner. I 2003 vert det tilbakefort
1,15 mrd. kroner til staten. Samstundes er det gitt
ei trekkfullmakt for Neerings- og handelsdeparte-
mentet pa 1 000 mill. kroner for 4 dekkje eventuelle
erstatningsutbetalingar. Det er att likvide midlar pa
om lag 160 mill. kroner under ordninga. Departe-
mentet legg til grunn at dei plikter som no gjeld vil
bli avvikla i 2003. Ein kan ikkje heilt sja bort fra at
plikter i heve til omsetningspolisar kan fore til utbe-
talingar i 2004.

Rekneskapen for 2002 syner at dei samla brutto
premieinntektene var pad om lag 1,4 mill. kroner.
Administrasjonsgebyret til GIEK utgjorde 1,8 mill.
kroner. Det var ikkje skadeutbetalingar i 2002. Det
er heller ikkje utbetalt erstatning fra fondet i 2000
og 2001.

I statsbudsjettet for 2003 er det lagt til grunn at
det fra 2003 ikkje vil bli gitt nye tilsegner. Departe-
mentet har bedt om & bli informert dersom ein skul-
le komme i ein situasjon der styret i Statens vare-
krigsforsikring vurderer det som aktuelt eller naud-
synt 4 inngd nye polisar.

4 Gjeldande rett i utlandet

I dei fleste landa i Europa har private forsikringssel-
skap som hovudregel eit tilbod om varekrigsforsik-
ring i fredstid. Den norske loysinga med eit statleg
tilbod bade i fredstid og krigstid er saleis sereigen.
Nar det gjeld varekrigsforsikring i krigstid er det
vanleg at staten har ei sentral rolle, anten ved 4 til-
by varekrigsforsikring direkte eller gjennom reas-
suranse.

Dei europeiske landa har valt ulike loysingar ut
frd geografi og finansiell- og militeer styrke. Omsy-
net til beredskapen er derfor tillagt ulik vekt i dei
ulike landa.

Danmark hadde fra 1939 til 1994 eit statleg til-
bod av varekrigsforsikring gjennom «Dansk Krigs-
Seforsikring for Varer». Den statlege ordninga vart
lagt ned i 1994 etter at ei evaluering konkluderte
med at det private tilbodet var tilstrekkeleg utvikla
til & dekkje behovet for varekrigsforsikring. Det ek-
sisterer i dag ikkje noko statleg beredskapsopplegg
for varekrigsforsikring i Danmark.

I Sverige er det i fredstid berre tilbod om vare-
krigsforsikring fra private forsikringsselskap. I si-
tuasjonar med krig eller krise vil staten g inn som
direkte forsikringsgivar, dvs. at staten gir transport-
og Kkjoretoyforsikring mot krigsrisiko, og mot risiko
for at varer eller kjoretoy kjem under embargo eller
pa annan maéte blir haldne attende. Den gjeldande
lova er ei beredskapslov og inneheld feresegner for

nér ho blir sett i kraft. Forvaltninga av oppgéavene
som lova handlar om er lagt til Krigsforsikrings-
nemnda. Nemnda har i denne samanhengen inn-
géatt avtaler med dei private forsikringsselskapa om
at selskapa ved krigsutbrott skal fungere som
nemnda sine agentar for sal av varekrigsforsikring.
Gjennom desse avtalene tek staten pa seg ansvaret
for heile krigsrisikoen som blir dekt av dei lepande
transportforsikringane i private forsikringsselskap,
og som er knytte til svenske interesser.

5 Den internasjonale marknaden for
varekrigsforsikring

Pa den internasjonale marknaden dominerer Insti-
tute of London Underwriters (IUA) og Lloyds. Lon-
donmarknaden har tradisjonelt hatt ein stor kapasi-
tet som kan nyttast anten direkte eller til reassuran-
se for forsikringsselskap elles i verda. I denne pri-
vate marknaden kan ein teikne forsikring for dek-
ning av einskilde reiser, hovudsakleg sjotransport.
Det er ogsa mogleg & teikne separat forsikring for
lufttransport, og i ei viss utstrekning for landtrans-
port.

Til liks med dei internasjonale akterane folgjer
Statens varekrigsforsikring Londonmarknaden og
nyttar signala derifrd som rettleiing for sitt tilbod.
Premieindikasjonane fra War Risk Rating Commit-
tee er utgangspunkt for premiefastsetjing for ein-
skilde transportar og oppbygginga av premiesyste-
met.

Den vanlegaste forma for risikoavlasting er re-
assuranse pa Londonmarknaden. Statens vare-
krigsforsikring har i dag ei reassuranseavtale. Avta-
la dekkjer sjotransport og avdekKjer ein stor del av
risikoen som Statens varekrigsforsikring er utsett
for i situasjonar med 1agt eller moderat konfliktniva
i verda. Krigsforsikringane i Londonmarknaden
har ein automatisk klausul for oppheyr ved stor-
maktskrig.

6 Framlegg til lov fra departementet

Departementet legg i dette kapittelet fram sine vur-
deringar omkring behovet for eit statleg tilbod om
varekrigsforsikring og korleis dette kan organise-
rast mest mogleg formalstenleg.

6.1 Departementet sine vurderingar

Statens varekrigsforsikring er skipa ved lov av 3.
desember 1948 nr. 8 om Statens varekrigsforsik-

ring. I § 1 i lova blir det slatt fast at staten «overtar
transportforsikring mot krigsfare». Departementet
meiner det i denne ordlyden synest 4 liggje ei plikt
for staten til a tilby varekrigsforsikring for neerare
avgrensa risikosituasjonar.

Om behovet for eit statleg tilbod om
varekrigsforsikring

Det er departementet si vurdering at det ikkje er
behov for eit statleg tilbod om varekrigsforsikring i
normale situasjonar der ein legg til grunn at eit pri-
vat forsikringstilbod ligg fere. Samanlikna med
andre land er den norske modellen med eit tilbod
béde i fredstid og krigstid saereigen. Departemen-
tet legg til grunn at den private forsikringsbransjen
vil kunne tilby varekrigsforsikring dersom det stat-
lege tilbodet fell bort i fredstid.

Ved krig vil alle varetransportar vere utsette for
krigsfare fra transporten startar. Verdien av varer
og frakt sett i heve til den auka risikoen vil vanske-
leg kunne bli dekt gjennom private assuranderar.
Truleg vil den samla risikoen vere s stor og sa van-
skeleg a fastsetje at varetransportar ikkje kan dek-
Kkjast etter vanlege forsikringsprinsipp. Private krig-
sassuranderar sikrar seg derfor med klausular for
oppseiing i tilfelle Noreg skulle komme i krig. Til-
svarande omsyn gjer seg gjeldande ved stormakt-
skrig, da det er truleg at reassuransemarknaden vil
bli sterkt avgrensa.

Det er departementet si vurdering at hovet til 4
kunne teikne krigsforsikring av varetransport i
krigstid ville bli avgrensa utan ei eiga norsk ord-
ning for teikning av krigsforsikring. Eit privat tilbod
vil truleg falle bort ved alvorleg krise eller krig. Det
er derfor naturleg at staten, av beredskaps- og nae-
ringsomsyn, kan gje eit tilbod til norsk neeringsliv
under ein eventuell krig, ved krigsfare eller alvor-
leg krise i Noreg eller andre delar av verda («eks-
traordinaere kriseforhold») der norske interesser
kan bli paverka. Departementet meiner derfor at ei
loysing basert pi eit privat tilbod i normale situasjo-
nar og eit statleg tilbod i situasjonar med krise eller
krig vil vere tilfredsstillande, bade med tanke pa be-
redskapen og ekonomisk sett.

Forsyningsberedskap

Innafor forsyningsberedskapen er det eit viktig mal
a leggje til rette for maksimal utnytting av industri-
og varehandelsressursane i landet med sikte pa &
dekkje behovet for varer og tenester ved krise og
krig. Dette femner m.a. om viktige matvarer, indu-
strirdvarer og -komponentar, og varer og tenester
og bygg-/anleggsressursar til Forsvaret. Tilsvaran-

de vil det vere viktig for norsk naeringsliv og allierte
interesser & oppretthalde forsyning/eksport av vik-
tige ravarer som til demes fiskeprodukt, petroleum
og andre industriprodukt. Departementet meiner
det er viktig & ha eit system for varekrigsforsikring
som gir brukarane tryggleik for at det ligg fore eit
tilbod i ein krigs- og krisetilstand. Uvisse rundt det-
te kan verke hemmande pa handelsstraumane i si-
tuasjonar der forsyninga kan vere vanskeleg.

Noreg har lange forsyningsliner, noko som gjer
at behovet for a sikre forsyningar til landet i ein kri-
sesituasjon er sterre enn for land pa kontinentet.
Transport er ein sentral faktor, og norsk sjotrans-
port vil i ei tryggingspolitisk krise vere viktig for na-
sjonal og internasjonal varehandel, for innanlands
varedistribusjon langs kysten, for flytting av ressur-
sar (t.d. frd Ser-Noreg til Nord-Noreg) og for stotte
til Forsvaret innafor totalforsvarskonseptet. I tillegg
til sjetransport er ogsa luft- og landbasert transport
viktig for distribusjons- og stettesystema.

Den tryggingspolitiske situasjonen i dag tilseier
at Noreg i ein beredskaps-/krigstilstand kan kjepe
dei viktigaste varene pa normal mate, men at ein i
planlegginga méa ta omsyn til mogleg mangel pé en-
kelte varer. Verksemder sekjer i dag 4 redusere la-
gra og basere seg pa produksjons- og distribusjons-
system der tidsfaktoren er viktig. Trekk ved situa-
sjonen i dag og utvikling innan industrien er inter-
nasjonalisering, spesialisering, utstrekt bruk av un-
derleveranderar og «just in time»-prinsippet. Med
nokre fa unntak er det sma lager av viktige matva-
rer og andre viktige varer i landet. Det er departe-
mentet sitt syn at fravere av krigsrelaterte forsik-
rings-/erstatningsordningar vil kunne svekkje tryg-
gleiken for forsyning. Varekrigsforsikring er derfor
i krigs- og krisesituasjonar eit viktig verkemiddel
for 4 sikre tilforselen av forsyningar til heile landet
og sikre norske interesser innan varetransport.

Beredskapslovgiving

Statens varekrigsforsikring er knytt til beredskaps-
system gjennom lov av 17. juli 1953 nr. 2 om erstat-
ning for krigsskade pad eigedom og interesse
(Krigsskadelova). I foresegna om iverksetjing, § 36
andre ledd nr. 4, er det vist til Statens varekrigsfor-
sikring. Det gar fram av feresegna at feresegnene i
lov om Statens varekrigsforsikring gjeld uendra til
Kongen fastset noko anna. Med framlegg om ei ny
lov om statleg varekrigsforsikring ma tilvisinga til
den gamle lova fra 1948 i § 36 andre ledd nr. 4 ta-
kast ut. Departementet kan heller ikkje sja at det er
naudsynt at det blir vist til den nye lova om statleg
varekrigsforsikring i Krigsskadelova.

Mot slutten av 1940-talet og 1950-talet fekk ein

eit sett av beredskapslover, som i krigstid eller nar
krig trua, men ogsa i fredstid, gav styresmaktene
fullmakt til & sette i verk planlegging av bered-
skapstiltak, t.d. gjennom Forsyningslova av 1956.
Sjelv om varekrigsforsikring ikkje direkte kan sa-
manliknast med tiltak etter desse beredskapslove-
ne, er det viktig at styresmaktene har eit sett av ver-
kemiddel, som til saman skal sikre eit forsvarleg
beredskapsniva, ut fra den tryggingspolitiske situa-
sjonen som ligg fore.

Forsikringsverksemdslova, EQS-direktiva for
forsikring og forsikringsavtalelova

Statens varekrigsforsikring fell inn under E@S-avta-
len, men er unntatt fra forsikringsverksemdslova.
Departementet har bedt om vurderingar nar det
gjeld den fereslegne ordninga i heve til lover og for-
sikringsdirektiv.

Etter dei rdda som ligg fore, kan ein konkludere
med at forsikringsverksemdslova ikkje gjeld, etter
som statleg varekrigsforsikring som foreslatt i ny
lov er ei ordning som er styrt av staten, jf. forsik-
ringsverksemdslovas §13-1.

Varekrigsforsikring fell i prinsippet inn under
m.a. E@QS-avtala, men tryggingsunntaket i EQS-av-
talas artikkel 123 c) og dei relevante frihandelsavta-
lene gir heve til 4 treffe tiltak som annars vil kunne
vere i strid med avtalene. Ein legg til grunn att tryg-
gingsunntaket dekkjer dei situasjonar som vare-
krigsforsikringa tek sikte pa.

Departementet kan ikkje sja at tilbodet om stat-
leg varekrigsforsikring vil fortrengje andre private
forsikringstilbod. Departementet konkluderer sa-
leis med at forsikringsdirektiva heller ikkje gjeld.
Ordninga vil saleis ikkje vere undergitt tilsyn fra
Kredittilsynet. Beredskapsordninga vil ferst bli ak-
tivert nar eit privat forsikringstilbod ikkje ligg fore
eller ikkje er tilstrekkeleg, slik at den foreslegne
ordninga truleg ikkje vil vere mogleg 4 forsikre i
den private marknaden.

Vi legg til grunn at forsikringsavtalelova ikkje
gjeld med mindre anna vert fastsett i medhald av
§ 51ilova.

6.2 Val av modell

Organisasjonsform

I val av organisasjonsform for eit nytt beredskaps-
system er det teke omsyn til ei effektiv utfering av
dei oppgavene som er lagt til beredskapssystemet
og som gjer det mogleg a fa ei rask og fleksibel ad-
ministrativ tilpassing til ein situasjon med heg risi-
ko.

Eit godt beredskapssystem kan ein fi ved at det
blir etablert ein beredskapsorganisasjon i form av
eit forsikringsforum i regi av Naerings- og handels-
departementet. Forumet vil inkludere representan-
tar med forsikringsfagleg kompetanse. Det er og
viktig med omsyn til dei interessene nzeringslivet
(brukarane) har.

Forumet vil i normale situasjonar ha som opp-
géve & vere oppdatert om utviklinga pa forsikrings-
omradet generelt og for varekrigsforsikring spesi-
elt. Ei anna oppgave vil vere a overvake marknaden
i situasjonar med krise eller krig og gi rad til depar-
tementet om & setje i verk ei ordning med statleg
varekrigsforsikring dersom utviklinga i den private
marknaden skulle tilseie det.

Den nye beredskapsorganisasjonen vil ha eit ei-
ge sekretariat og vil inngd i den totale kriseorgani-
sasjonen i departementet. Sekretariatet vil m.a. ha
til oppgave 4 halde ved like det som blir kravd for &
etablere varekrigsforsikring i statleg regi.

Om styringsmodellen i beredskapsordninga

Beredskapsforumet vil ha ei rolle som radgjevar
overfor departementet og vere ein del av den samla
kriseorganisasjonen i departementet. Departemen-
tet vil fa ei sterkare rolle i takt med eit aukande kri-
senivd, og spesielt dersom den private marknaden
for varekrigsforsikring ikkje kan halde fram med
normal verksemd.

I tilfelle der Kongen vedtek & etablere eit tilbod
om statleg varekrigsforsikring ut fra framlegget til
lov, ber det etter departementet sitt syn utnemnast
eit styre som byggjer pa eit ferebudd opplegg og
med fullmakt til 4 leie den daglege verksemda. Sty-
ret md og ha forsikringsfagleg kompetanse og ha
basis i beredskapsforumet.

Styret vert utnemnt ved kgl. res fremja av Nee-
rings- og handelsdepartementet, men slik at depar-
tementet fastset samansetjinga av styret. Styret skal
sja til at forvaltninga av verksemda er tilfredsstillan-
de organisert og syte for den daglege drifta av stat-
leg varekrigsforsikring. Styret skal melde fra til de-
partementet om dei ekonomiske tilhgva knytte til
verksemda og utfere oppgaver pa vegner av depar-
tementet. Det faste sekretariatet skal og vere sekre-
tariat for styret.

Det er departementet sitt ansvar a trekkje styret
og sekretariatet inn i kriseorganisasjonen i departe-
mentet nar det er naudsynt.

Eit spersmal er behov for 4 gje ei foresegn om
plikt til 4 la seg oppnemne i styret til varekrigsfor-
sikringa, ut over heimel i lov av 14. desember 1956
nr. 7 om forsynings- og beredskapstiltak. Departe-
mentet har vurdert det slik at det ikkje vil vere fore-

malstenleg 4 nytte heimel for utskriving t.d. i ein si-
tuasjon der det ikkje er krig eller krise i Noreg.

6.3 Vilkar

Ved vurdering av om ein skal tilrd & aktivere eit til-
bod om statleg varekrigsforsikring ber ein etter de-
partementet si vurdering leggije vekt pa:

— om Kkrig, krigsfare eller alvorleg krise kan hin-
dre varetransport og varehandel og omfatte nor-
ske interesser

— om det private forsikringstilbodet kan komme
til & falle bort, ut fra vurderingar i sa vel norske
som utanlandske verksemder.

Departementet vil i si vurdering og ta omsyn til ge-
nerelle risikovurderingar og konsekvensar for vik-
tig naeringsverksemd. Det er séleis ikkje utan vida-
re slik at ein vil tilrd & aktivere eit tilbod om statleg
varekrigsforsikring sjolv om det er vesentlege en-
dringar i det private forsikringstilbodet. Departe-
mentet méa gjere ei brei vurdering . Ut frd same vur-
dering vil ein tilrad 4 avslutte tilbodet om statleg va-
rekrigsforsikring dersom dei vilkar som er nemnde
ikkje lenger er til stades.

I lovframlegget er omtalt krig, krigsfare eller
ekstraordinzere kriseforhold som eit vilkar som mé
vere oppfylt for & tilrd vedtak om aktivering av stat-
leg varekrigsforsikring. Etter departementet sitt
syn er det ikkje mogleg med presise definisjonar av
desse omgrepa, men det er viktig med tilstrekkeleg
fleksibilitet i forhold til moglege situasjonar nasjo-
nalt og internasjonalt, t.d. ogsd «asymmetrisk krig-
foring», samtidig som ein ikkje tek sikte pa & utvide
verkeomrédet for varetransportforsikring.

7 Synet til hgyringsinstansane

Hoyringsnotat om lov om statleg varekrigsforsik-

ring vart ved brev av 25. februar 2003 sendt til:

— Finansdepartementet

— Forsvarsdepartementet

— Justis- og politidepartementet

— Utanriksdepartementet

— Den Norske Krigsforsikring for Skib

— Finansnaeringens hovedorganisasjon

— Neringslivets Hovedorganisasjon

— Handels- og Servicenaeringens Hovedorganisa-
sjon

— Garanti-Instituttet for Eksportkreditt (GIEK)

— Statens varekrigsforsikring v/GIEK

Utkast til odelstingsproposisjon vart ved brev av 5.
mai 2003 sendt til dei departementa som er nemnde
ovanfor.

Ingen av heyringsinstansane har innvendingar
mot forslaget om at statleg varekrigsforsikring blir
etablert som ei beredskapsordning. Det er heller
ingen vesentlege innvendingar mot innretning og
verkeomréde, sjolv om det har kome kommentarar
i forhold til t.d. «ekstraordinaere kriseforhold» og
«norske interesser». Det er og stilt spersmal ved
om det er rett & opprette beredskapsordningar som
ikkje er i funksjon i det daglege.

Finansdepartementet hadde merknader av bud-
sjetteknisk art nar det gjeld fullmakt til 4 innga av-
taler om forsikringsansvar og leyving i heve til Loy-
vingsreglementet. Desse merknadene er teke om-
syn til i kap. 8. Andre forslag fra heyringsinstansa-
ne om gkonomiske forhold, t.d. & setje av bered-
skapsfond, er séleis ikkje tekne til folgje.

Det er vidare teke omsyn til merknader av lov-
teknisk art frd respektive Finansdepartementet,
Justisdepartementet og Forsvarsdepartementet,
m.a. er deler av lovutkastet i heyringsforslaget teke
ut av lovteksten og innarbeidd i tekstdelen.

Uttaler i forhold til forsikringsverksemdslova,
forsikringsdirektiva i E@S-avtala og forsikringsav-
talelova er gitt frd respektive Finansdepartemen-
tet/Kredittilsynet, Utanriksdepartementet og Jus-
tis- og politidepartementet. Desse uttalene er lagt til
grunn i kap 6.1 i denne proposisjonen.

Statens varekrigsforsikring har m.a. peika pa at
med omsyn til det styret som skal utnemnast nér
den nye ordninga blir aktivert, er det viktig at inter-
essene til sd vel industrien og handelen som forsik-
ringsneeringa blir ivaretekne.

GIEK har i heve til etablering av eit sekretariat
peika pa at GIEK Kkjenner driftsform og vilkar for
varekrigsforsikring godt etter administrasjon av
SVK fra 1994, og har det tekniske apparatet for &
kunne drifte ei beredskapsordning slik som skis-
sert av departementet.

Merknad frG departementet

Nar det gjeld noko ulike syn i heve til verkeomréde
og avgrensing av «ekstraordinaere kriseforhold»
har departementet teke inn i teksten enkelte til-
foyingar. Departementet legg vekt pa at det ved
iverksetjing av lova ma finne stad ei vurdering og
tilrdding der ogsd andre departement kan fremje
synspunkt.

8 @konomiske og administrative
verknader

Framlegget til lov gir nye rammer for forvaltninga
av eit statleg tilbod om varekrigsforsikring, og an-
gir ansvars- og styringsforhold for ei slik verksemd.
Departementet meiner at framlegget til modell gjer
det mogleg & aktivere ei effektiv ordning i ein situa-
sjon med krig eller krise. Samstundes vil admini-
strasjonen av den nye modellen i fredstid gi mindre
kostnader sidan verksemda vil vere avgrensa til ei
ordning i beredskap.

Etter statsbudsjettet 2003 er det att likvide mid-
lar p4 om lag 160 mill. kroner under ordninga. Det
er lagt til grunn at utgiftene med 4 etablere det nye
beredskapssystemet blir dekte av midla i fondet i
2003. Etter at Statens varekrigsforsikring i si nove-
rande form er avvikla, vil restmidla med unntak av
10 mill. kroner bli forte til inntekt i statsbudsjettet.

Det nye systemet inneber at plikter som er inn-
gétt under Statens varekrigsforsikring vil bli avvi-
kla etter dei avtaler som gjeld for polisane. Departe-
mentet legg til grunn at pliktene som er inngatt i all
hovudsak vil vere avslutta innan utgangen av 2003.
Om det likevel er plikter i 2004 skal krav behand-
last av sekretariatet for den statlege varekrigsfor-
sikringsordninga péa vegner av departementet.

Innfering av lov om statleg varekrigsforsikring
forer med seg risiko for at Staten kan padra seg er-
statningsutbetalingar utover det som blir dekt gjen-
nom premieinnbetalingar. Regjeringa vil i samband
med statsbudsjettet for 2004 be om fullmakt fra
Stortinget til at Kongen i 2004 kan inngé avtaler om
forsikringsansvar under beredskapsordninga for
varekrigsforsikring innafor ei totalramme for nytt
og gamalt ansvar pa 1000 mill. kroner (fullmakt om
«dekning av forikringstilfelle»). Nivaet pa ei slik
fullmakt er sett ut fra at utestdande forsikringsan-
svar pr. dag under gjeldande ordning med vare-
krigsforsikring — ved drift i fredstid — kan vere pa
denne storleiken. Ein méa vente at Regjeringa vil be
om ei slik fullmakt i samband med dei arlege stats-
budsjetta under Neerings- og handelsdepartemen-
tet.

Dersom det blir behov for utbetalingar i sam-
band med forsikringsavtaler som er inngétt under
beredskapsordninga, vil Regjeringa i samsvar med
§ 11 i Layvingsreglementet fremje forslag om til-
leggsloyving, om mogleg for utgifta blir padregen.
Dersom saka hastar slik at ein ikkje kan vente med
betaling til stortingsvedtak ligg fore, vil det bli
fremja kongeleg resolusjon med samtykke til at ut-
gifta blir pidregen og dekt. Regjeringa vil i etter-
hand leggje fram saka i proposisjon til Stortinget.

GIEK er i dag sekretariat for Statens varekrigs-

forsikring. Departementet vil vurdere korleis sek-
retariatsfunksjonen ber organiserast skonomisk og
administrativt, men legg til grunn at det skal vere
eit fast sekretariat for statleg varekrigsforsikring i
fred sé vel som i krise og krig. Det skal liggje fore
el avtale mellom departementet og sekretariatet .
Departementet legg til grunn at utgifter til drift av
det nye beredskapssystemet i fredstid vil bli dekte
av dei drlege renteinntektene av fondet pa 10 mill.
kroner.

9 Merknader til dei enkelte
faresegnene i lovforslaget

Til § 1:

§ 1 definerer den ytre ramma for verksemda og ver-
keomréde i tid , nér tilbodet om varekrigsforsikring
skal setjast i verk og i tilfelle avsluttast. «Ekstraordi-
naere kriseforhold» er meint 4 dekkje situasjonar
der det ikkje ligg fore krig eller krigsfare, men al-
vorlege hendingar som grip inn i vanleg verksemd.
Politiske oppteyar og streik fell i utgangspunktet ik-
kje under dette omgrepet.

Til § 2:

8§ 2 forste ledd set fast foremaélet og det saklege ver-
keomradet til ordninga med statleg varekrigsforsik-
ring. Feremalsparagrafen er i all hovudsak ei vida-
reforing av feremaéla til den noverande ordninga.
Ein har sileis god reynsle med avgrensing av ver-
keomrédet. Den nye lova vil i utgangspunktet ikkje
dekkje heve der to utanlandske foretak sender va-
rer mellom stader i utlandet.

Paragrafen opnar i andre ledd for at andre inter-
esser kan bli dekte gjennom statleg varekrigsfor-
sikring enn dei som er nemnde i § 2 forste ledd nr.
1 og 2. Her kan det vere aktuelt & dekkje krigsrisiko
for varetransport som til demes ikkje gjeld norske
interesser, men som norske styresmakter av seer-
skilde arsaker ser seg tent med & dekkje eller har
folkerettsleg plikt til 4 dekkje.

Til § 3 :

Paragrafen gir heimel for & opprette eit styre som
kan behandle den daglege drifta av varekrigsforsik-

ringsordninga. Eit slikt styre ma vere planlagt og
byggje pa eit «forsikringsforum» og personar med
m.a. forsikringsfagleg kompetanse. Det faste sekre-
tariatet skal og vere sekretariat for styret.

Til § 4:

Paragrafen gir heimel for & fastsetje forskrifter til
lova. Lova péalegg ikkje plikt til & utarbeide forskrif-
ter.

Til § 5:

Paragrafen gjeld oppheving av og endringar i andre
lover. Forste ledd set fast at den nye lova erstattar
lov av 3. desember 1948 nr. 8 om Statens varekrigs-
forsikring, som vert oppheva.

I andre ledd vert det presisert at forsikringsavta-
ler som er inngétt etter den gamle lova gjeld til dei
vert terminerte og pliktene etter avtalene er gjort
opp («sikringsfaresegn»).

Tredje ledd gjeld endring i lov av 17. juli 1953 nr.
2 om erstatning for krigsskade péd eigedom og in-
teresse (Krigsskadelova). I lova er det vist til lov 3.
desember 1948 om Statens Varekrigsforsikring i fo-
resegna om ikraftsetjing, § 36 andre ledd nr. 4. Det
gar fram av feresegna at foresegnene i lov om Sta-
tens varekrigsforsikring gjeld uendra til Kongen
fastset noko anna. Dette blir gjort i og med ny lov
om statleg varekrigsforsikring. Av denne grunn mé
tilvisinga til den gamle lova fra 1948 i § 36 andre
ledd nr. 4 takast ut. Departementet kan heller ikkje
sja at det er naudsynt & vise til den nye lova om stat-
leg varekrigsforsikring i Krigsskadelova.

Til § 6:

Etter denne paragrafen vert lova sett i verk fra den
tid Kongen fastset.

Nerings- og handelsdepartementet
tilréar:
At Dykkar Majestet godkjenner og skriv under

eit framlagt forslag til proposisjon til Stortinget om
lov om statleg varekrigsforsikring.

Vi HARALD, Noregs Konge,

stadfester:

Stortinget blir bedt om & gjere vedtak til lov om statleg varekrigsforsikring i samsvar med eit vedlagt

forslag.

Forslag

til lov om statleg varekrigsforsikring

§ 1 Iverksetjing og avslutting av tilbod om statleg
varekrigsforsikring

Kongen kan fastsetje at Staten skal tilby vare-
transportforsikring mot krig, krigsfare eller ekstra-
ordinaere kriseforhold i Noreg eller utlandet («vare-
krigsforsikring») for sa vidt det far folgjer for nor-
ske interesser og slike omstende kan hindre forsy-
ning og varetransport dersom det private forsik-
ringstilbodet oppheyrer, kan kome til & oppheyre
eller ikkje dekKjer ein slik situasjon.

Kongen kan avslutte tilbodet om statleg vare-
krigsforsikring dersom dei vilkar som er fastlagde i
forste ledd ikkje lenger er til stades.

§ 2 Verkeomrdde
Staten kan tilby varetransportforsikring mot

krig, krigsfare eller ekstraordinaere kriseforhold

av:

1. varer som blir sende til, frd eller innafor norsk
omrade, og nar det er norske interesser som
blir dekte, ogsé av varer som blir sende mellom
stader i utlandet.

2. norske reiarar og tidsbefraktarar si frakt pa rei-
sebasis, befraktingskommisjon og havaripengar
i risiko for norske forsikringstakarar.

Andre interesser Kongen eller den han gir myn-
de fastset kan bli dekte.

§ 3 Organisering

Ved iverksetjing av statleg varekrigsforsikring
som fastlagt i § 1 kan Kongen bestemme at det blir
oppretta eit styre med leiar og s mange medlem-
mer som departementet fastset. Styret skal ha an-
svaret for den daglege leiinga og drifta av vare-
krigsforsikringsordninga. Det skal og vere eit eige
sekretariat.

§ 4 Forskrifier
Kongen kan gi naerare forskrifter om gjennom-
foring av denne lova.

§ 5 Oppheving av og endringar i andre lover

Lov av 3. desember 1948 nr. 8 om Statens vare-
krigsforsikring vert oppheva.

Forsikringsavtaler som er inngétt etter lov av 3.
desember 1948 nr. 8 om Statens varekrigsforsik-
ring gjeld inntil dei blir terminerte og plikter etter
forsikringsavtalene er gjort opp.

I lov av 17. juli 1953 nr. 2 om erstatning for
krigsskade pa eigedom og interesser vert § 36 and-
re ledd nr. 4 oppheva.

§ 6 Iverksetjing
Lova tek til 4 gjelde fra den tid Kongen fastset.




